
Broj: 10 - 945/20
Datum: 26. 10. 2020. godine

Na osnovu člana 134. stav 5. Zakona o srednjem obrazovanju („Službene novine Kantona Sarajevo“ broj: 23/17 ), u vezi sa članom 11. stav 5. Pravilnika o izboru, nadležnostima i načinu rada školskih odbora srednjih škola  Kantona Sarajevo („Službene novine  Kantona  Sarajevo“ broj: 42/17), rješavajući po prigovoru k NermineSela, broj: 10-936/20 od 20. 10. 2020. godine,                                         Školski odbor JU Srednje škole primijenjenih umjetnosti Sarajevo,  na redovnoj sjednici održanoj dana 26. 10. 2020.  godine, donio je sljedeću:
O D L U K U
                
Prigovor Nermine  Selak na Odluku direktorice o izboru i postavljenju radnika, broj:  10- 921/20  od 15. 10. 2020. godine, odbija se kao neosnovan.
 Odluka direktorice  se potvrđuje.                
     
O B R A Z L O Ž E N J E

Na osnovu ukazane potrebe u procesu rada i nastave, JU Srednja škola primijenjenih umjetnosti Sarajevo raspisala je dana 28. 8. 2020. javni konkurs za popunu osam upražnjenih radnih mjesta u školskoj 2020/2021. godini, između ostalih i za radno mjesto radnik/ca na održavanju higijene, pozicija g), na određeno vrijeme  40 sati sedmično do 31. 8. 2021. godine.
Nakon okončanja konkursne procedure, utvrđivanja konačne bodovne rang-liste i završnog izvještaja o radu Komisije za utvrđivanje prijedloga za izbor radnika (u daljnjem tekstu: Komisija)   ove ustanove, direktorica iz objektivnih razloga donosi Odluku o izboru i postavljenju radnika, broj: 10-921/20 od 15. 10. 2020. godine, u ovom slučaju kandidatkinje Azre Baždar na radno mjesto radnik/ca na održavanju higijene, 40 sati sedmično, na određeno vrijeme  do 31. 8. 2021. godine. 
Kandidatkinja Nermina Selak nije zadovoljna ovom odlukom direktorice te je blagovremeno podnijela pisani prigovor Školskom odboru kao drugostepenom organu odlučivanja.
Školski odbor razmotrio je sadržaj opširnog prigovora i zaključio da je u svojoj suštini prigovor usmjeren na rad Komisije, koja, prema mišljenju kandidatkinje Nermine Selak, nije bila objektivna prilikom bodovanja njene radne i stručne sposobnosti, jer razlika bodova u odnosu na izabranu kandidatkinju Azru Baždar iznosi 0,23 bodova, i da je samim tim oštećena za ovo  radno mjesto.
Na tako definiran primarni predmet prigovora Školski odbor izvršio je uvid u konačnu bodovnu rang-listu i završni izvještaj o radu Komisije, te vodeći računa o nezavisnosti, odnosno da ne ugrozi njene ingerencije, odlučio je da je prigovor neosnovan, a Odluka direktorice pravno valjana iz sljedećih razloga:
Komisija je nezavisno radno tijelo ove ustanove, nadležna za utvrđivanje prijedloga za izbor radnika, a čiji je sastav i rad propisan članom 12. Pravilnika sa kriterijima za prijem radnika u radni odnos u predškolskim ustanovama, osnovnim i srednjim školama kao javnim ustanovama na području Kantona Sarajevo.
U pogledu kriterija za provjeru radnih i stručnih sposobnosti iz člana 9. ovog pravilnika, koji kandidatkinja Nermina Selak potencira i traži njegovu ponovnu provjeru, treba imati u vidu činjenicu da  je za izjašnjavanje članova Komisije neposredno vezano njihovo diskreciono pravo.
U vezi s tim,  niko ne može uticati na njih ili na bilo koji drugi način po tom osnovu ugroziti njihov pojedinačni stav i na kraju njihov zajednički zaključak. 
Prema tome, njihova subjektivna ocjena u ovom slučaju ima se smatrati kao objektivna, stvarna odluka.
Da bi se pravilno tumačila i prihvatila kao pravno valjana  Odluka direktorice o izboru Azre Baždar na radno mjesto radnik/ca na održavaju higijene, treba naglasiti da je ona donesena na osnovu člana 14. stav 5. Pravilnika, a u neposrednoj vezi sa stavom 4. ovog člana.
To znači da je ova odluka donesena na osnovu objektivnih okolnosti opisanih u gore navedenim stavovima, koji se u ovom slučaju konkretiziraju u činjenicama da je prvorangirana kandidatkinja Mensuda Sušić nakon izbora, dana 9. 10. 2020. godine, podnijela je pisani zahtjev kojim odustaje od zaključivanja ugovora o radu.
Drugorangirana kandidatkinja na konačnoj bodovnoj rang-listi Maida Daut je, također pisanom izjavom od 15. 10. 2020. godine, obavijestila direktoricu da odustaje od realizacije radnog odnosa u ovoj školi. Obje kandidatkinje su zasnovale radni odnos u drugim ustanovama.
Direktorica je primjenom člana 14. stav 5. Pravilnika izabrala Azru Baždar, trećerangiranu kandidatkinju sa konačne bodovne rang-liste, i donijela odluku o njenom izboru. 
Važno je u ovom slučaju istaći da je podnositeljica prigovora bila pripadnik Armije BIH, ali kao petorangirana  nema pravo prednosti pri zapošljavanju u odnosu na ostale kandidatkinje, jer na konačnoj rang-listi nije među tri najbolje rangirane kandidatkinje. 
Prema tome, nisu ispunjeni uvjeti iz člana 10. i člana 14. st. 1. i 2. Pravilnika. 
Ostali navodi nisu bili predmet razmatranja i odlučivanja, jer su takve prirode da nemaju  uticaj u postupku rješavanja i donošenje ove odluke i prema tome ne mogu uticati na drugačije rješavanje ove stvari.
Na osnovu ovog obrazloženja, Školski odbor smatra da je konkursni postupak koji je prethodio donošenju pobijane Odluke direktorice i sama odluka pravilno proveden i da je odlučeno primjenom odredbi Pravilnika sa kriterijima za prijem radnika u radni odnos u predškolskim ustanovama, osnovnim i srednjim školama kao javnim ustanovama na području Kantona Sarajevo („Službene novine Kantona Sarajevo“, br. 35/17 os 7. 9. 2017- godine). 
Na osnovu iznesenog, Školski odbor odlučio kao u dispozitivu ove odluke .
Odluka Školskog odbora je konačna.

